"Timit ilisimajuk"

Timersorneq B, Timi pillugu atuartitsinerit 
 
Sulliffeqarfik naatsumik nassuiarlugu 
Tamanna pinngortitaq pillugu ilisimatuussutsimik atuartitsineruvoq, taakkulu minutsinik 60-inik sivisussuseqarlutik tallimaapput, taamaalillutik atuartut timilerinermi oqariartaatsit pingaarutillit "kisiisa" ilikkassavaat (naggussat taaguutaat, sannaat, aalasinnaanerit aamma ujallut suleriaasiat) aamma aalanernik misissueqqissaarinerit. Taamaattumik immaqa inaarutaasumik misilitsinnissap sivitsorneqarnissaanut periarfissaqaratik aalanernik misissueqqissaarisinnaanngillat. 
 
Anguniakkat atuartullu kajumissusiat:
Atuartitsinermi tassani timi qanoq aalatinneqartarnersoq atuartut ilisimalissavaat, ilaatigut timitsinnik aalatitsisinnaniassagatta timersorlutalu aamma naggussat sannaat ujallullu sannaat qitiutinneqassapput. Atuartut amerlanersaasa Timersorneq B-mik toqqaasimasut timip sannaanik ujallullu sulisillugit qanoq pisoqartarnera soqutigisaraat, tamatuma malitsigisaanik atuartut ilikkakkatik pillugit isummersorsinnaalissapput. Tamatuma saniatigut  namminneq allallu timaanni ujallunik nassaartarnerit aamma qanoq soorlu aalatinneqartarnerannik paasisaqalerneq atuartut nuannaraat. Tamakku tamarmik atuartut atuartitsinernut peqataanissaannut kajumissaataallutillu timimik aalasarnermillu ilisimasaqarfigilissavaat.
 
Ilikkagassatut pilersaarutinik akuersaarneq
Siunertaq.
 “timip sannaanik atuuffiinillu tunngaviusunik pingaarutilinnillu ilisimasaqalernissat“
 
Pikkorissarnermi anguniagassat
 i) sungiusarnissamut peqqinnissamullu periarfissat eqqarsaatigalugit timip aalatinneranik misissueqqissaarisinnaalissapput nalilersuisinnaanngorlutillu, 
 
3:2 Ilinniartitsissutip imarisai pingaarnerit 
 d) pinngortitaq peqqissuserlu pillugit ilisimatuussutsikkut ilisimasat tunngaviusut aamma sungiusartarneq, inooriaaseq timersornermilu ileqqut pillugit inuttut inuiaqatigiittullu ilisimatuussutsikkut ilisimasat, 
 
Assigiinngitsunik suliallit suleqatigiinnissaannut isumassarsiat
Timimik suliaqartoqarmat uumassusilerinermik ilinniartitsisumik suleqateqarnissaq aamma saarngit ujallullu sannaannik atuuffiinillu sukumiinerusumik misissuisoqarsinnaavoq.  Tamanna nammineq timimik misissuinermut aamma atorneqarsinnaavoq, tassungalu ilanngullugu ilikkagassatut pilersaarutinut suliatigut anguniagassat ilanngunneqarsinnaapput f) timimik misileraasinnaalluni paasisaqarsinnaallunilu, tamatumani saarngit aalasinnaanerat aamma ujallut atuuffii killissaalu misiginissaat qitiutillugit.
 
Semesterimi inissisimaffik piumasaqaatillu:
Atuartitsinissap matumap naammassineqarnissaanut timikkut timersornikkulluunniit immikkut piumasaqaateqartoqanngilaq. Taamaattorli atuartitsineq ilutigalugu 2. g-mi tunngaviusumik sungiusarnerit imaluunniit 3. g-mi sungiusarnissat pillugit suliniutinik sivitsorneqarsinnaapput, taamaalillutimmi atuartut timip sulinerani misissueqqissaariffigisinnaavaat aammalu atuartitsinermi sammisat timimut tunngasut oqaatsillu atorsinnaalerlugit.

